
Il - ARABAKO LURRALDE
HISTORIKOAREN TOKI ADMINISTRAZIOA

AMURRIOKO UDALA

Behin betiko onestea 7 zenbakiko zerga ordenantzaren 19. eranskinaren aldaketa. Eranskin horrek
“Oporretan ere euskaraz” programaren zerbitzuaren tasa arautzen du

Udalbatzak 2024ko irailaren 26ko bilkuran erabaki zuen behin-behineko onespena ematea
“Oporretan ere euskaraz” programaren zerbitzuaren tasa arautzen duen 7. ordenantza fiskalaren
19. eranskina aldatzeari (espediente zenbakia: 2024/877). Erabaki hori 2024ko urriaren 4ko ALHAON
(113. zk.) eman zen argitara. Erabaki horren aurkako erreklamazioak aurkezteko epean inolako
erreklamaziorik aurkeztu ez denez gero, erabakia behin betiko bihurtzen da, halaxe agintzen baitu
Toki ogasunak arautzen dituen Legearen testu bategina onesten duen martxoaren 5eko 2/2004
Legegintzako Errege Dekretuak 17.3 artikuluan. Horrela, bada, argitaratu egiten da, apirilaren 2ko
7/1985 Legeak 70.2 artikuluan etaToki ogasunak arautzen dituen Legearen testu bategina onesten
duen 2/2004 Legegintzako Errege Dekretuak 174 artikuluan xedatutakoaren ondorioetarako. Orde-
nantza fiskal hau ALHAONn argitaratu eta hurrengo egunean jarriko da indarrean. Hona hemen
testu osoa hitzez hitz:

7.19 ERANSKINA. “OPORRETAN ERE EUSKARAZ” PROGRAMAREN ZERBITZUAREN TASA”
1. artikulua. Lege oinarria

Toki Ogasunak arautzen dituen Legearen Testu Bategina onesten duen martxoaren 5eko
2/2004 Legegintzako Errege Dekretuak 20. artikuluan ezarritakoarekin bat etorriz, “Oporretan
ere euskaraz” programako zerbitzuaren tasa ezarri zen.

2. artikulua. Subjektu pasiboa

“Oporretan ere euskaraz” programako zerbitzuaren tasa ordaindu behar dute Amurrioko
Udalak antolatzen duen programa horretan izena ematen duten pertsona fisikoek.”

3. artikulua. Tarifa

1. Programako ikastaro bakoitzaren zenbatekoak Amurrioko Udalak horretarako irekita duen
banku kontuan sartu behar dira, programa bakoitza hasi aurretik.

2.Tasak, oso-osorik, programa bakoitza hasi aurretik sortuko dira, aparte utzita ikaslea zenbat
egunetan joaten den ikasturtean zehar. Tasak ondokoak izango dira:

2025. urtea:
2.1. Ikasleen tasa: 75,00 euro.

2.2. Familia harrerako egoeran edo udako edo denbora luzeagoko harrera programetan
dauden ikasle edo adingabeentzako tasa, familia unitate bereko kide bat baino gehiago edo
harekin bizi diren pertsonak programan matrikulatuta baldin badaude: 65 euro.

2026. urtea:
2.1. lkasleen tasa: 76,50 euro.

2.2. "Familia harrerako” egoeran edo udako edo denbora luzeagoko harrera programetan
dauden ikasle edo adingabeentzako tasa, familia unitate bereko kide bat baino gehiago edo
harekin bizi diren pertsonak programan matrikulatuta baldin badaude: 66,30 euro.

2027. urtea:
2.1. Ikasleen tasa: 78,03 euro.

2.2. Familia harrerako egoeran edo udako edo denbora luzeagoko harrera programetan
dauden ikasle edo adingabeentzako tasa, familia unitate bereko kide bat baino gehiago edo
harekin bizi diren pertsonak programan matrikulatuta baldin badaude: 67,63 euro.

2028. eta hurrengo urteak:
2.1. Ikasleen tasa: 79,59 euro.

2.2. Familia harrerako egoeran edo udako edo denbora luzeagoko harrera programetan
dauden ikasle edo adingabeentzako tasa, familia unitate bereko kide bat baino gehiago edo
harekin bizi diren pertsonak programan matrikulatuta baldin badaude: 68,98 euro.

4. artikulua. Matrikulazioa

Programan parte hartzeko interesa dutenek idatziz aurkeztu behar dute ikastaroan izena ema-
teko eskaera; benetan ikastarora joan zein ez, tasak sortu egingo dira. Amurrion benetako bizi-
lekua duten pertsona matrikulatuek edo, 5. artikuluan ezarritakoaren arabera, bertan benetako
bizilekua duen pertsona baten ardurapekoek lehentasuna izango dute baldintza hori betetzen
ez dutenen aurretik, plaza hutsak betetzen baldin badira. Programan onartutako pertsonen
zerrendan sartu ondoren egingo da matrikulazioa.

5. artikulua. Arautzea

Emango da Euskal Autonomia Erkidegoan familia harrera arautzen duen abenduaren 11ko
179/2018 Dekretuan jasotako kasuen barruan dagoen araubidea duten adingabeak daudela
familia harrerako egoeran.

Beste alde batetik, udako harrera-programetan edo denbora luzeagorako harrera programetan
dagoen adingabetzat hartuko dira irabazteko xederik gabeko erakunde, elkarte edo instituzioen
bitartez hartutako adingabeak.

Era berean, adingabea harrera programa kudeatu duen administrazio eskudunak edo irabaz-
teko xederik gabeko erakunde, elkarte edo instituzioak emandako dokumentuan haren zain-
tzaren arduradun gisa agertzen den pertsonaren bizilekuan bizi dela emango da.

6. artikulua. Ez ordaintzea
Tasa horien zorrak premiamendu bidez eskatu ahal izango dira.
AZKEN XEDAPENA

“Oporretan ere euskaraz” programako zerbitzuaren tasa arautzen duen 7.19 eranskina ALHAON
argitaratu eta hurrengo egunean sartuko da indarrean, eta indarrean izango da harik eta aldatu
edo indargabetzen den arte.

Amurrio, 2025eko otsailaren 14a

Alkatea
JOSE RAMON MOLINUEVO LANA

